
Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga

apeqqutegaateqarpunga:

Naalakkersuisunut apeqqutegaatit:

1. Ingerlatseqatigiiffinnut-, Naatsorsuuserivinnut- aamma Kukkunersiuisarnermullu tunngasut

suliassaqarfiisa tigunerannut nunatsinni inuussutissarsiornermi niuernermut suut
ajunngitsortaappat?

a.

Taakku ingerlatsiviit tigunissaannut isumassarsiaq inuussutissarsiortut kattuffiinut soorlu

assersuutigalugu Kalaallit Nunaani Sulisitsisunut (GE) tusarniaatiginegarnikuua?

i Taamaassimassappat tigusinissamut siunnersuummut kattuffiit isumaat
tusassallugu kissaatigaara.

Ingerlatsivinnik tigusinissamut isuma Namminersorlutik Oqartussat ingerlatsiviinut

tusarniaatiginegarnikuua?

i Taamaassimassappat ingerlatsivinnik tigusinissamut siunnersuummut
ingerlatsiviit isumaat tusassallugu kissaatigaara.

Ingerlatsivinnik tigusinissamut isuma namminersorlutik ingerlatagartunut annernut

tusarniaatigineqarnikuua?

i Taamaassimappat ingerlatsivinnik tigusinissamut siunnersuummut ingerlatsiviit
taakku isumaat tusassallugu kissaatigaara.

2. Ingerlatseqatigiiffinnut -, Naatsorsuuserivinnut- aamma Kukkunersiuisarnernut tunngasut

suliassagarfiisa tigunera sukkut innuttaasunut iluaqutaassava?

a. Ingerlatsivinnik tigusinissamik siunnersuutegannginnermi Naalakkersuisut suut

misissorsimavaat?

b. Tamakkulu Inatsisartunut aamma/imaluunniit innuttaasunut takusassiarineqarniarpat?

Siunnersuut kommuninut tusarniaatigineqarsimava?

i.  Taamaassimappat gisuariaatit tiguneqartut suuppat?

d. Namminersorlutillu Oqartussani pisortaqarfinnut attuumassuteqartunut

tusarniaatiginegarsimava?

i. Taamaassimappat gisuariaatit tiguneqartut suuppat?

3. Ingerlatseqatigiiffinnut-, Naatsorsuuserivinnut- aamma Kukkunersiuisarnermut tunngasut

tiguneranni innuttaasunut suna iluaqutaava?

4. Naalakkersuisut, ingerlatsiviit tiguneranni ukiumut aningaasartuutit ganoq annertutiginissaat

naatsorsuutigaat?

a. Naalakkersuisut tassunga suna tunngavigaat?

b. Naalakkersuisut Demokraatit isumagatigaat, danskit ingerlatsivinnut aningaasartuutaai

aallaavigiinnarneqarsinnaanngitsut, ingerlatsivinni annertuumik EU-mi malittarisassat

tunngaviummata, piviusuummallu, Kalaallit Nunaat EU-p avataaniikkami ullumikkutut

tiguinnarsinnaanngikkai?

5. Ingerlatsivinnik tigusinermi allaffegarfiup gqanoq annertusarneqgarnissaa naatsorsuutiginegarpa?
a. Naliliigallarneq tunngavigalugu gkonominik inatsisilerituunillu pisariaqartitsisoqassasoq
naatsorsuutigineqarpoq. Naalakkersuisunit naatsorsoqquneqgarpoq, skonomit
inatsisilerituullu qassit, ullumimut sanilliullugu pisariagartinnegassanersut.

6. Ingerlatsiviit tigunerisa kingunerissavaa, GER-normulersuinerup utertinneqarnissaa, ullumikkutut

CVR-normogqarneq gimallugu?

a. Taamaassappat Naalakkersuisunit atugaasimasup atoqgilernerani pitsaaqutit
ajoqutaasinnaasullu nalunaarutigeqquneqarput naatsorsuutiginegarmat, CVR-
normogqarnermut ikaarsaariarneq misissorneqareersimassasoq pitsaaqutitullu
nalilernegareersimalluni.

7. Oqaluuserisamut soqutiginaatilinnik allanik Naalakkersuisut paasissutissiisinnaappat?
(Inatsisartunut ilaasortaq Jens-Frederik Nielsen, Demokraatit)
Tunngavilersuut

Inuussutissarsiornermut Niuernermullu Naalakkersuisup tusagassiuutitigut nalunaarummini nalunaarpog,
Naalakkersuisut aaliangersimasut Ingerlatseqatigiiffiit-, Naatsorsuuseriviit- aamma Kukkunersiuineq
Naalagaaffimmiit tigunegassasut.

Piviusummi imaammata, gangatsiarsuarli, ingerlatsivinnit tigusigatta. Tassunga tunngaviit pingaarnerit
ilagaat, uagut nammineq akiliissagatta, taassumalu kingunerisussaallugu, aningaaanik pilliutegarnissarput,
ullumikkut atunngissatsinnik. Taakku aningaasat Aningaasanut Inatsimmi nassaarinegartariagassapput,
tamannalu ajornakusoortorujussuussaagq, suli isumaginninnikkut ajornartorsiutinik annertuunik soorlu
assersuutigalugu meeqqgat sumiginnarnegarnerannut sorsuutiginnikkatta.

Demokraatit ajorinngilluinnaraluarpaat, naalagaaffimmit ingerlatsivinnik tigusiniarneq. Ukiorpassuarni
ogartarsimavugut, Namminersornerulerneq pitsassuanngortissagipput, namminiilivinnissamik
piumasagannginnitsinni.

Uannulli pingaaruteqarpog, suliap eqgarsaatigilluarsimanissaa aammalu innuttaasunut,
inuussutissarsiortunut pisortallu ingerlataanut aningaasatigut allaffissornikkullu kingunissaasa
aaqggereersimanissaat, suli tigusitinnani.

Tassa apeqquteqaatinnut tunngavigisakka, taakkulu ullut suliffiusut qulit iluanni akinegarnissaat
kissaatigaara.



